
[bookmark: _Hlk184779605]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒԼԻՍԻ 15-Ի N 1135-Ա ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍ 8-Ի N 1251-Ա ՈՐՈՇՄԱՆ ՄԵՋ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈԿՏԵՄԲԵՐԻ 31-Ի N 1716-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՄԻ ՇԱՐՔ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է սահմանել որոշակի կարգավորումներ՝ դպրոցների շենքային ապահովվածության բարելավման նպատակով կնքվախ գնման պայմանագրերում փոփոխություններ կատարելու համար։ Մասնավորապես՝ փոփոխություններ և լրացումներ են կատարվում ՀՀ կառավարության 2021 թվականի հուլիսի 15-ի N 1135-Ա, ՀՀ կառավարության 2024 թվականի օգոստոսի 8-ի N 1251-Ա և ՀՀ կառավարության 2024 թվականի հոկտեմբերի 31-ի N 1716-Ա որոշումների մեջ ։
Ընթացիկ իրավիճակը և խնդիրները.

ՀՀ կառավարության 15․07․2021թ․-ի N 1135-Ա որոշման մեջ փոփոխություն
Փոքրաքանակ երեխաներով համալրված «Մոդուլային» տիպի դպրոցների կառուցման ծրագիրը մեկնարկել է 2020 թվականին: Ելնելով ապաստարանների կառուցման համար քաղաքաշինական նորմատիվ իրավական ակտերի հիման վրա կատարված հաշվարկներից և կազմված նախահաշիվներից՝ ՀՀ կառավարության 15.07.2021թ. N 1135-Ա որոշմամբ թույլատրվել է դպրոցների կառուցման համար արդեն կնքված գնման պայմանագրերում կատարել ծավալների ավելացում՝ գերազանցելով պայմանագրերի գնի 10 տոկոսը: ՀՀ Սյունիքի մարզի Դարբասի միջնակարգ դպրոցի կառուցման աշխատանքները մեկնարկել են 2020թ.-ին և նախատեսվում է ավարտել մինչև տարեվերջ: Աշխատանքների փաստացի ծավալների ճշգրտման արդյունքում անհրաժեշտություն է առաջացել կատարել ծավալների ավելացում՝ 69,931․19 հազար դրամի չափով /նախահաշիվը կցվում է/, որի արդյունքում ծավալների ընդհանուր ավելացումը, ներառյալ՝ ապաստարանը, միջանկյալ ավելացումները և ավարտական ճշգրտումը կազմում է 239,252.9 հազար դրամ կամ պայմանագրի սկզբնական գնի 38․9% (տե՛ս ստորև):

«Դարբասի միջնակարգ դպրոց» ՊՈԱԿ-ի նախնական և փոփոխված     նախահաշվային արժեքների համեմատական աղյուսակ

	Նախահաշվային սկզբնական արժեք
/հազար դրամ/
	Պայմանագրային արժեք
/հազար դրամ/
	Ծավալների ավելացում, ապաստարան
/հազար դրամ/
	Ծավալների ավելացում, միջանկյալ
/հազար դրամ/
	Ծավալների ավելացում, ավարտական ճշգրտում
/հազար դրամ/
	Նախահաշվային ընդհանուր փոփոխված արժեք
/հազար դրամ/
	Պայմանագրային ընդհանուր փոփոխված արժեք
/հազար դրամ/
	Նախահաշվային ընդհանուր տարբերություն
/հազար դրամ/
	Պայմանագրային արժեքի ավելացում
/տոկոս/

	761,833.96
	614,968.38
	94,417.87
	74,903.89
	69,931․19
	1,001,086․91
	854,221.33
	239,252.95
	38․9%



ՀՀ Արագածոտնի մարզի Լուսակնի միջնակարգ դպրոցի կառուցման աշխատանքները մեկնարկել են 2020թ.-ին և նախատեսվում է ավարտել մինչև տարեվերջ: Աշխատանքների փաստացի ծավալների ճշգրտման արդյունքում անհրաժեշտություն է առաջացել կատարել ծավալների ավելացում՝ 36526.9 հազար դրամի չափով /նախահաշիվը կցվում է/, որի արդյունքում ծավալների ընդհանուր ավելացումը, ներառյալ՝ ապաստարանը, միջանկյալ ավելացումները և ավարտական ճշգրտումը կազմում է 125,503.17 հազար դրամ կամ պայմանագրի սկզբնական գնի 23․24% (տե՛ս ստորև):

«Լուսակնի միջնակարգ դպրոց» ՊՈԱԿ-ի նախնական և փոփոխված     նախահաշվային արժեքների համեմատական աղյուսակ

	Նախահաշվային սկզբնական արժեք
/հազար դրամ/
	Պայմանագրային արժեք
/հազար դրամ/
	Ծավալների ավելացում, ապաստարան
/հազար դրամ/
	Ծավալների ավելացում, միջանկյալ
/հազար դրամ/
	Ծավալների ավելացում, ավարտական ճշգրտում
/հազար դրամ/
	Նախահաշվային ընդհանուր փոփոխված արժեք
/հազար դրամ/
	Պայմանագրային ընդհանուր փոփոխված արժեք
/հազար դրամ/
	Նախահաշվային ընդհանուր տարբերություն
/հազար դրամ/
	Պայմանագրային արժեքի ավելացում
/տոկոս/

	645198.4
	540,000․00
	75,801.03
	88,976.27
	36526.9
	770,701.6
	665,503.2
	239,252.95
	23․24%



ՀՀ կառավարության 08․08․2024թ․-ի N 1251-Ա որոշման մեջ լրացում
Ելնելով 300 դպրոցի ծրագրում ընթացիկ փոփոխություններից՝ ՀՀ կառավարության 08․08․2024թ․-ի N 1251-Ա որոշմամբ թույլատրվել է Հայաստանի տարածքային զարգացման հիմնադրամին ՀՀ Վայոց ձորի մարզի Արենիի միջնակարգ դպրոցի 432 տեղ հզորության նոր շենքի կառուցման և ՀՀ Տավուշի մարզի Այրում քաղաքի Հ. Մալինյանի անվան միջնակարգ դպրոցի նոր ուսումնական շենքի կառուցման նպատակով կատարել ձեռք բերվող աշխատանքների ծավալների ավելացում և փոխարինում այլ բնութագրեր ունեցող աշխատանքներով՝ գերազանցելով թույլատրելի համապատասխանաբար 10 և 15 տոկոսները։ պայմանագրերում կատարվող փոփոխությունները վերաբերում են նախագծանախահաշվային փաստաթղթերին և նախահաշվի ծավալները ենթակա են վերանայման և անհրաժեշտություն է առաջացել հստակեցնելու մոտեցումը, որով հնարավոր կլինի կատարել համապատասխան փոփոխությունները։ Այպիսով, Նախագծի 2-րդ կետով առաջարկվում է սահմանել պայմանագրերում կատարվող փոփոխությունների մեխանիզմները՝ միասնական կիրառման պայմաններ ապահովելու նպատակով, այն է՝ փոփոխությունները կատարելիս ծավալները վերահաշվարկելիս հիմք են ընդունվում պայմանագրերին կից ծավալաթերթերով սահմանված աշխատանքների կատարման նախահաշվային միավոր գները, իսկ նոր տողերի առաջացման դեպքում՝ սահմանված կարգով հաշվարկված և դրա արդյունքում նախագծային փաստաթղթերով նախատեսված միավոր գները: Ընդ որում, վերահաշվարկը կատարվում է տեղակապումն իրականացնող նախագծող կազմակերպության կողմից և տեղակապման նախագծի հետ ներկայացվում է պարզ փորձաքննության։

ՀՀ կառավարության 31․10․2024թ․-ի N 1716-Ա որոշման մեջ լրացում
Կարևորելով դպրոցաշինության ծրագրի գնման գործընթացների առավել արդյունավետ կազմակերպումը ՀՀ  կառավարությունը  2023 թվականի հոկտեմբերի 26-ի N 1869-Ն որոշմամբ սահմանել է  դպրոցաշինության հետ կապված գնման գործընթացների կազմակերպման առանձնահատկություններ։ ՀՀ կառավարության  31․10․2024թ-ի N 1716-Ա որոշմամբ նախատեսվել է, որ եթե մինչև շինարարության թույտվության ստացումը կապալառուները ձեռք են բերում և շինարարական հրապարակներում պահեստավորում են պայմանագրի անբաժանելի մաս հանդիսացող  ծավալաթերթ-նախահաշվով շինարարական աշխատանքների մեկնարկի փուլի համար նախատեսված աշխատանքների կատարման համար անհրաժեշտ շինանյութերը՝ պայմանով, որ այդ տողերում նշված են միայն շինանյութերի արժեքները, ապա դրանց դիմաց պատվիրատուները հանձնման-ընդունման արձանագրության հիման վրա կկատարեն վճարումներ՝ համապատասխան տողի ծավալով և միավոր գներով բանաձևի արդյունքում ստացված գործակցով։ Սակայն նշված կարգավորումը տարածվել է միայն մինչև նշված որոշումն ուժի մեջ մտնելը կնքված պայմանագրերի վրա։ Նույն կարգավորման անհրաժեշտությունն ունեն նաև նոր կնքված պայմանագրերը, և ՀՀ  կառավարության 26․10․2023թ-ի N 1869-Ն որոշման շրջանակներում կնքված պայմանագրերով միասնական մոտեցում ապահովելու և կապալառու կազմակերպությունների նկատմամբ հավասար պայմաններ ստեղծելու նպատակով՝ Նախագծի 3-րդ կետով առաջարկվում են որոշակի փոփոխություններ սահմանված կարգի գործածության մասով։

Մի շարք գնման պայմանագրերում փոփոխություններ կատարելու թույլտվություններ
	Թույլտվությունները նախատեսված են ՀՀ քաղաքաշինության կոմիտեի և Հայաստանի տարածքային զարգացման հիմնադրամի մասով։
	ՀՀ քաղաքաշինության կոմիտեի մասով թույլտվությունները կապված են ավարտված օբյեկտների ծավալների ճշգրտմամբ (Երևանի թիվ 37 հիմնական դպրոցի մարզադահլիճի վերակառուցում), ինչի համար հանձնարարական է սահմանված ՀՀ կառավարության 21.11.2024թ-ի N 1841-Ն որոշման 2-րդ և 3-րդ կետերով։
	Ինչ վերաբերում է ՀՏԶՀ-ի կողմից կնքված պայմանագրերին (Խոտի միջնակարգ դպրոց, Լեռնանիստի միջնակարգ դպրոց, Նոյեմբերյանի վարժարան, Ջրահովիտի դպրոց), ապա դրանցում փոփոխությունները պայմանավորված են ՀՀ կառավարության 30․11․2023թ-ի N 2093-Ն որոշմամբ հաստատված ցանկում կատարված փոփոխություններով (հանվել են կամ փոխվել են հզորությունները, փոփոխվել է հաստատության տեսակը՝ դպրոց/կրթահամալիր)։

	Կարգավորման նպատակը և բնույթը. 
         Որոշման նախագծի ընդունմամբ կապահովվի դպրոցների կառուցման աշխատանքների գնման պայմանագրերում ճշտված ծավալաթերթերի ներառումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կլուծվի մի շարք դպրոցների կառուցման աշխատանքների փաստացի ծավալների ճշգրտման արդյունքում առաջացած լրացուցիչ աշխատանքների համար համաձայնագիր կնքելու խնդիրը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության կառավարության 2021 թվականի հուլիսի 15-ի N 1135-Ա որոշման մեջ  փոփոխություն, Հայաստանի Հանրապետության կառավարության 2024 թվականի օգոստոս 8-ի N 1251-Ա որոշման մեջ լրացում, Հայաստանի Հանրապետության կառավարության 2024 թվականի հոկտեմբերի 31-ի N 1716-Ա որոշման մեջ փոփոխություններ կատարելու, ինչպես նաև մի շարք գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի 2024թ. բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-րդ կետից՝ «Կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ ...».

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



